
 

21 di Marsu, 2020  
  
Keridus Risidentis,  

Nu sta na un tenpu difisil pa nos famílias, nos amigus, nos vizinhus y nos kumunidadis. Komu un Sidadi, gossi 
é hora di nu djunta, y kuida di kunpanheru.  

Mas inportanti, nu sa ta pidi tudu alguen pa ten kuidadu y kuida di ses kabesa. Ten kusas simplis ki tudu 
alguen podi fazi ki ta fazi un grandi diferensa: 

• Laba bu mó senpri ku sabon y águ pa 20 sigundu pelo menus. 

• Uza un sanitizador pa mo fetu ku pelo menos 60% di alcool. 

• Ivita da mozada. 

• Kubri bus tossi y spirus na bu kutubelu o ku un lensu. 

• Linpa y disinfeta objetus y superfísies ki ta toka frikuentimenti.  

• Ivita kontatu íntimu ku alguen ki sta duenti../ 

• Favor lenbra kuze ki distansiamentu sosial ta involvi: Ivita multidon di kualker tipu. Manti 
distansia di pelo menus 6 feet di otu alguen o ki bu sta fora. 

• Si bu pensa mo sta duenti, txoma bu dotor ó 311 po podu na Health Line di Prizidenti. Nu sa 
ta pidi pa alguen txoma primeru antis di bai ER pa ki nos ER’s ka fika sobrikaregadu.  

• Nu sa ta pidi també pa alguen ka txoma 911 a non ser kes teni un imirjensia médiku. EMS di 
Boston ka ta fazi izami pa coronavirus. 

Na Boston, nu sa leba es situason extremamenti a sériu. Skolas Públiku di Boston sta fitxadu y ta torna abri 
sigunda fera, 27 di Abril. Un lista di lugar di risebi rifeison sta anexadu pa famílias ki mesti buska kumida pa 
ses fidju.  
  
Nu sa ta sigui orden di imirjensia stadual di Governador Baker ki ta proíbi aglomerason di mas di 25 alguen y 
konsumo lokal di kumida y bebida na baris y ristorantis ti 5 di Abril.  

Keli é un situason di ivuluson rápidu, y sirkunstansias y ordens di imirjensia podi muda. Nu ta kontinua ta 
atualiza risidentis atraves di site boston.gov/coronavirus, chamadas pa residentis grandi, midia sosial 
(inkluindu @marty_walsh y @HealthyBoston na Twitter y City of Boston na Facebook), mensajen di texto di 
AlertBoston, y atualizasons rigular através di midia. Si bu ka sta sertu di algun informason ki bu obi, favor 
txoma pa 3-1-1, Linha di Ajuda di Prizidenti. Nu teni informason ki bu mesti. 

Nta agradesi tudu alguen ki sta djudanu: sokoristas y profissionais di ária médiku, famílias y vizinhus, 
professores, líderis di kumunidadi, y tudu kes ki sa ta mostra kuze ki signifika ser Boston strong. Nu sa ta fazi 
tudu ki nu podi pa manti Boston saudável y siguru. Na nomi di sidadi ki nu ta ama, obrigadu pa bo ki sta fazi 
bu parti.  

Sinseramenti,

  

 
Mayor Martin J. Walsh

INPURTANTI!  
Kel dokumentu ten nfurmason 

impurtanti. Pa bu risebi 
material na kauberdianu, pur 

favor, bu bai na pajina: 
https://www.boston.gov/
covid19#more-resources

(CAPE VERDEAN CREOLE)

